Ա Մ Փ Ո Փ Ո Թ Ե Ր Թ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԵՐԱԴԱՐՁԻ ՎԿԱՅԱԿԱՆԻ ՆԿԱՐԱԳԻՐԸ ԵՎ ՏՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՎԱԾ ԿԱՐԾԻՔՆԵՐԻ

	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունները

	1
	2
	3
	4

	Տարածքային կառավարման նախարարություն,
08.02.2011
01/21/581-11
	Նախագծի հավելված 2-ով հաստատվող կարգի 3-րդ կետի 2-րդ ենթակետը համապատասխանեցնել «Փախստականների և ապաստանի մասին» Հայաստանի Հանրապետության օրենքի 52-րդ հոդվածի պահանջներին, մասնավորապես «փախստականի կարգավիճակ ունեցող» բառերն անհրաժեշտ է փոխարինել «փախստական ճանաչված և ապաստան ստացած» բառերով:
	Ընդունվել է
	Կատարվել է համապատասխան փոփոխությունը

	Ֆինանսների նախարարություն
27.01.2011

1/4.4-3/595-11
	Առաջարկություն և դիտողություն չկա
	
	

	ԿԱ ԱԱԾ
01.02.2011,

11/50
	Առաջարկություն և դիտողություն չկա
	
	

	ԿԱ ոստիկանություն,
10.02.2011թ.

35/186
	1. Նախագծի 2-րդ կետով հաստատվող կարգի 1-ին կետը շարադրել հետևյալ նոր խմբագրությամբ.
«Հայաստանի Հանրապետության վերադարձի վկայականը (այսուհետ` վերադարձի վկայական) ապահովում է Հայաստանի Հանրապետության քաղաքացու, Հայաստանի Հանրապետությունում ապաստան ստացած, ինչպես նաև Հայաստանի Հանրապետության կողմից փախստական ճանաչված կամ Հայաստանի Հանրապետության կողմից քաղաքացիություն չունեցող անձի կացության վկայականով փաստաթղթավորված անձանց` օտարերկրյա պետությունից Հայաստանի Հանրապետություն վերադառնալու իրավունքի իրացումը` սահմանը հատելու իրավունք տվող օրինական և սովորական փաստաթղթի բացակայության դեպքում»: Նույն փոփոխությունները կատարել նաև կարգի 3-րդ կետի 3-րդ ենթակետում և 6-րդ կետում:

2. Կարգի 7-րդ կետում «ծնողների, որդեգրողների, խնամակալների կամ հոգաբարձուների, երեխաների, քույրերի և եղբայրների» բառերը փոխարինել «օրինական ներկայացուցիչների» բառերով: Նույն փոփոխությունը կատարել նաև կարգի 20-րդ կետում:

3. Կարգի 18-րդ կետում «կեղծ» բառը փոխարինել «ոչ ճշգրիտ» բառերով:  
	1. Ընդունվել է մասամբ
2. Չի ընդունվել
3. Ընդունվել է
	ա) Առաջարկությունը սկզբունքորեն ընդունվել է, սակայն նրանում ներառվել է նաև ՀՀ ՏԿՆ առաջարկությունը` համապատասխանեցնելով «Փախստականների և ապաստանի մասին» Հայաստանի Հանրապետության օրենքի 52-րդ հոդվածի պահանջներին. «Հայաստանի Հանրապետությունում ապաստան ստացած, ինչպես նաև Հայաստանի Հանրապետության կողմից փախստական ճանաչված» բառերի փոխարեն օգտագործվել են «Հայաստանի Հանրապետության կողմից փախստական ճանաչված և ապաստան ստացած» բառերը:
բ) քաղաքացիություն չունեցող անձանց մասով համապատասխան փոփոխություն է կատարվել 3-րդ կետի 3-րդ ենթակետում,
գ) 6-րդ կետում փոփոխության անհրաժեշտություն ՀՀ ԱԳՆ չի տեսնում:
2. Չի ընդունվել, ՀՀ ԱԳՆ ներկայացված նախագծում օրինական ներկայացուցիչները թվարկված են այն նպատակով, որ նշված անձիք հնարավորություն ստանան դիմումը ներկայացնել առանց լրացուցիչ լիազորագրի, ինչը նվազեցնում է կոռուպցիոն ռիսկերը:

3. Կատարվել է համապատասխան փոփոխություն

	Արդարադատության նախարարություն

14.03.2011թ.

1412-11
	1. Նախագծի 3-րդ և 4-րդ կետերն անհրաժեշտ է խմբագրել` նկատի ունենալով, որ ՀՀ կառավարության հանձնարարականները տրվում են պետական մարմինների ղեկավարներին` համաձայն ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջի:

2. Նախագծի 2-րդ կետով հաստատված կարգի 17-րդ կետն անհրաժեշտ է խմբագրել` մասնավորապես, անհրաժեշտ է «ծնողի, որդեգրողի, խնամակալի կամ հոգաբարձուի, երեխայի, քրոջ, եղբոր, լիազորված անձի» բառերը փոխարինել «օրինական ներկայացուցչի» բառերով:
	1. Ընդունվել է

2. Չի ընդունվել


	1. Կատարվել է համապատասխան փոփոխություն

2. Չի ընդունվել, ՀՀ ԱԳՆ ներկայացված նախագծում օրինական ներկայացուցիչները թվարկված են այն նպատակով, որ նշված անձիք հնարավորություն ստանան դիմումը ներկայացնել առանց լրացուցիչ լիազորագրի, ինչը նվազեցնում է կոռուպցիոն ռիսկերը:


